
Hals⸗Gericht . 72

Son Rathgebung Vnſer weltlichen Raͤthe / in

allen zweiffenlichen peynlichen
Sachen .

Item / In allen peinlichen Sachen / darinnen Unſcre Amptleut / CCLXXVI .

Richter vnd Vrtheyler zu handeln oder zu erkennen jrꝛig/ vnd nicht ver⸗

ſtendig wuͤrden / vnd darumb Vnſere weliliche Hof⸗Raͤthe vmb Rath

erſuchen / Sollen Vnſer Raͤthe alles einbringen der Theyl / auch Ge⸗

ſtalt vnd Gelegenheit der Sachen / in Schrifften gruͤndlich vnterricht

werden / daß ſie alles fleiſſig vberſehen / vnd alsdann Vnſerm Ampt⸗

mann / was jhme zuhandeln gebůrt / auch dem Richter vnd Gericht /

was in dem fuͤrbrachten fall das Recht ſey / Schrifftlich anzeigen / Nach⸗

dem ſolche ſchlechte Leut / als gewonlich an den Hals Gerichten ſitzen /

durch beſchreibung einer gemeinen Ordnung begreifflich / vnd gruͤndlich

nicht ſoviel vnderwieſen werden koͤnnen/ damit ſie in allen jrrigen zweif⸗

felichen Faͤllen / rechtmeſſig Vrtheyl er finden vnd außſprechen moͤgen.

Es ſoll auch der Bericht nach / ſo alſo durch Vnſer Raͤthe beſchicht/
Vnſer Amptmann (ſoviel ihn angeht ) handeln / vnd die Schoͤpffen

( was ihr rechtlich Erkentnuß betrifft ) ihr Vrtheyl darnach ſprechen .

Wir woͤllen auch / daß diefelben Vnſer Raͤthe ( bey den beruͤhrter maſ⸗

ſen Rath geſucht wird ) mit jhrem Rathſchlag / vnd dann auch Vnſere

Amptleut / Richter vnd Vrtheyler / mit jhrer Handlung vnd Erkennen /

guten getrewen Fleiß ankehren / damit nach jhrem beſten Verſtand / den

Keyſerlichen geſchribenen Rechten / oder aber guten vernunfftigen nůtz⸗

lichen Gewonheiten / die den gemelten Rechten / vnd dieſer Vnſer Ord⸗

nung nicht widerwertig ſeyn / auff das gleicheſt vnd gemeſeſt gehandelt

vnd gericht/ auch die rechtlich Handlung durch ſie/ ſamptlich oder ſun⸗

derlich / geverdlicher welß nicht verzogen werde / als das alles/ allen ſol⸗

chen Vnſern weltlichen Raͤthen/ vnd darzu den Amptleuten / Richtern
vnd Vrtheylern / ſo jedes malb in berůhrten Sachen zu handeln / Rath⸗

ſchlagen oder erkennen / angeſucht werden / ſetzo als dann / vnd dann als

ſetzo / in Krafft dieſer Vnſer Reformation / bey ſhren Pflichten / damit

ſie Vns / Vnſern Nachkommen vnd Stifft 50 auff das Wüat
ilij vn



CCLXXVII .

CCLXXVIII .

Bambergiſch
ond ernſtlichſt bevohlen ſoll ſeyn. Es moͤgen auch dieſelben Onſer Raͤ⸗

the ( wo ſie das noch bedunckt ) bey andern Rechtsgelehrten ond Ver⸗

ſtendigen / gemelter ſhrer Rathſchleg halben / Raths gebrauchen .

Item / Wo Vnſere Amptleut / Caſtner / Richter oder Schoͤpffen/
in Verſtand dieſer Vnſet Ordnung ( ehe es zu faͤllen kompt ) zweyffen⸗
lich wuͤrden / ſollen ſie bey Vnſern Raͤthen Erklaͤrung ſuchen / wann es

iſt noth / daß ſie alſo mit Vberleſung vnd Nachfrage / zu rechtem Ver⸗

ſtand dieſer Ordnung / guten Fleiß / vor Begebung der Geſchicht / ge⸗

brauchen .

VND / damit in Vnſern Halo⸗Gerichten / dieſer Vnſer Ord⸗

nung wiſſen gehabt ( auch ſo dieſelbig volgenter maſſen außgangen iſt )

fuͤrter darnach gehandelt vnd gericht werde / So haben Wir die / im

Druck zu manigfeltigem / vnd fuͤrter in Vnſere Ampt vnd Hals⸗Gericht

zuſchicken verfuͤgt. Jedoch behalten Wir Dns vnd Vnſern
Nachkommen bevor / ſolche Ordnung zuerklaͤrn/

mehrn vnd mindern / ꝛc.

